
A BRIEF STUDY OF PROGRESSIVE THOUGHTS 

IN POETRY OF ABDUL GHAFFAR TABASUM 
 

Abstract 
Abdul Ghaffar Tabasum is a well known Sindhi poet. Normally, he 

is famous for his romantic poetry. As being full of rythemetic qualities, 

his poetry has been sung by many famous singers. Despite of various 

qualities of natural poetry, aesthetics, love and other many colours of 

romantic version he has hoisted his pen like flag against injustice, 

violence, extremism, anarchy on earth, underestimation of nation and 

vernacular language, and all other aspects on which a progressive mind 

can resist. Hence, we can see many revolutionary colours of progressive 

thoughts in his poetry. Famous Sindhi poet Ustad Bukhari called Abdul 

Ghaffar Tabasum as half romantic half aggressive poet and it is in fact 

true. Such dexterity of his art is yet hidden by the public. The poets of his 

era believe in progressivism, hence, he is of the same thoughts as well. 

We analyze here progressive thoughts in the poetry of Abdul Ghaffar 

Tabsum.  

۾ هك رومانوي شاعر طور سڃاڻپ  عبد الغفار تبسم جديد سنڌي شاعري

سنڌ کي كيترائي لازوال گيت ارپيندڙ هن سرجڻهارجو جنم لاڙكاڻي  .رکندڙ آهي

سندس والد جو نالو قادر بخش  .۾ ٿيوع 1951هين نومبر 20ضلعي جي شهر نئين ديري ۾ 

سنڌ  .عبدالغفارتبسم ابتدائي تعليم لاڙكاڻي مان حاصل كئي .۽ سندن ذات ڀٹي آهي

يونيورسٹيء مان بين الاقوامي تعلقات ۾ ايم اي كرڻ کانپوء پاكستان انٹرنيشنل 

 .۾ پهريان اسسٹنٹ مئنيجر ۽ پوء مئنيجركارگومقرر ٿيو) (PIA ائرلائينس

جو عملي زندگيء ۾ هك قطعي   تبسم هك فطري شاعر آهي اهوئي سبب آهي

هو سنڌي . پائي جي آهي مختلف شعبي سان تعلق هجڻ جي باوجود سندس شاعري اعليٰ 

هيل  .ادب جي خزاني کي پنهنجي انمول شاعرئ جي سرچشمن سان سينگاري چكو آهي

تائين سندس ڇپيل كتابن ۾ شاعرئ جي مجموعن سميت هك سفرنامو ۽ هك سوانح 

سوچون صحرا  .4 مٹئ جا سر .3 شفق وارا ڇانورا .2 گلن جهڑا گهاو .1 حيات تي كتاب

تنها كنڌئ .7ٻيو ايڈيشن) (شفق وارا ڇانورا .6 اڀ هيٺان اڃارا گيت لڇن .5 سراب

 .11 جو پل جهومي جهول ۾ .10 نيڻن جي آڳر ۾ .9 سج آرسئ ۾ .8 )ٻيو ايڈيشن( مسافر

شامل آهن.  پتڻ جون پكارون .13 سونهن کڻي ساڻيهه چميو.12موسم ۽ تبسم ، موسيقي

سندس آتم ’  هو جي جوڀن ڏينهڑا‘انهن کان علاوه  .جا مجموعا آهني اهي سڀ شاعر

سندس آمريكا ۽ انگلينڈ جي سفرنامي ’  زندگي تنهنجا رنگ هزار‘جڎهن ته .  كٿا آهي

 تي ٻڌل كتاب آهي 

جي هك خوبي اها آهي ته پڑهڻ وارن جي ڀيٹ ۾ ان جي ٻڌڻ ي تبسم جي شاعر

 سندس كيترائي گيت سنڌ جي برک فنكار منظور سخيراڻي  وارن جو تعداد وڌيك آهي. 

سندس گيت اهڑن توڙي دنيا تائين مشهور كيا آهن. سنڌ ڳائي  ۽ ٻين مشهور فنكارن

علائقن ۾ به شوق سان ٻڌا ۽ پسند كيا وڃن ٿا، جتي شايد سندس شاعرئ جا كتاب 

اهڑئ  .انهن گيتن جي كري هو عوام جي دلين ۾ رهي ٿو  پنهنجن.  كنهن ڏٺا به نه هوندا

طرح اسين اهو چئي سگهون ٿا ته هي عوامي مقبوليت حاصل كندڙ هك البيلو شاعر 

 جنهن جو ماڻهو كو هك اڌ گيت ئي نه بلكه پورا پورا البم ۽ سي ڊيز پسند كن ٿا.،آهي

تبسم سنڌ جي موجوده دورجو اهوشاعر آهي، جنهن جي رومانوي شاعري پٿر دل 

کي به ميڻ بڻائڻ جي صلاحيت رکي ٿي. هو محبت ۾ انكساري جو کليو اعلان ۽ اظهار 

 كري ٿو:

ــيــان، ــاه ــه ن ــه بــه ت ــا كــجــه ــنــهــنــجــي بــن ــان ت ــا م  ه

ـــان. ـــو مـــان آهـــي ـــن پ  تـــون جـــي گـــڎ گـــڎ هـــجـــي

محبوب  .كجهه به نه آهي  بنا ’تو‘ ناهي، ۽ جيكڎهن آهي به ته ’مان‘ محبت ۾ 

، جي هستئ جو مان ۽ مرتبو، اهميت ۽ احساس، هج ۽پنهنجائپ واريون سڀ دعوائون

۾ تبسم   مٿئين شعر.  هك سمجهيا وڃن ’تون‘ ۽ ’مان‘ تڎهن ئي جٹاء كن ٿيون جڎهن

ان گيت کي محبت جي روايتي اقرار ۽ اظهار واري گيت کان منفرد بڻائي  ’ها‘ جو اقرار

ٿو ۽ ان سموري گيت جي سونهن وڌائي پنهنجائپ واري احساس جي هك ڀرپور گهرائي 

وري جتي محبوب جي اهميت مان ۽ مرتبي جي مڃتا آهي ته؛ اتي وري  .پيدا كري ٿو

 کيس محبت جون ميارون به ساڳي نهٺائي ۽ اورچائي سان ڏئي ٿو:

 ســــــك ســــــوز ۾ دل ســــــاڙي

 مـــــحـــــبـــــت جـــــا مـــــچ ٻـــــاري

 كــا ســار تــه لــهــبــي آ.......

اهي ۽ اهڑا سمورا گيت كنهن به عام پڑهندڙ ۽ ٻڌندڙ کي تبسم جي فن جي 

 جو مزاحمتي رخ، سُجاڳي جو مداح بڻائي ڇڎن ٿا پر سندس شاعري رومانوي گهرائي

لا بيدار كندڙ سڎ، همٿائڻ جا حوصلا وري پنهنجو الڳ رس چس رکندڙ آهن. 

رومانوي ۽ پشم جهڑا جذبا۽ خيال هر شاعر جي فطري اظهار سان لازم ۽ سندس فن 

پر جيئن ته شاعر۽اديب پنهنجي ماحول توڙي سماج جا سفير   آهنهوندا  جوبنيادي حصو

پڻ هوندا آهن ۽ سندن فكر توڙي خيال سندن ماحول ۽ سماج جي وايومنڈل مان ئي جنم 

انكري سماجي ويڳاڻپ توڙي سرخروئي هجي، انتهاپسندي يا آزادي هجي۽   آهنا وٺند

شاعر جو قلم  سُڄاڻ  حق تلفي توڙي حقن جي حاصلات هجي، انهن سمورن پهلوئن تي  

 . وپڑلا كنين پوي ٿ  اهڑئ طرح شاعر جي سماجي اصلاحي سوچ جو .ازخود وهندو رهي ٿو 

تبسم جي شاعرئ ۾ اهڑا كيترائي پڑلاء موجود آهن، جن مان هيٺين چند 

انهن موضوعن ۾  .موضوعن مطابق سندس فكرجي انهن پاسن جو اڀياس كنداسين

ڌرتئ سان محبت۽ عقيدت جو  آزادئ جي اهميت، قومي تشخص، سجاڳئ جو سڎ،

عورت جو قدر ۽ صنفي برابري ۾ يقين ۽ ، انتها پسندئ جي نندا، مزاحمت اظهار،

هتي هك ڳالهه واضح كجي ٿي ته؛ جيئن ته مٿين  .پورهيت پچار وارا موضوع شامل آهن

موضوعن تي تبسم جا كيترائي طويل نظم ۽ گيت سرجيل آهن ۽ اهي سمورا جيئن جو 

ڏيڻ مشكل آهن، ڇاكاڻ ته تحقيقي جرنل ۾ هر مقالي لا مخصوص صفحا  تيئن هت

انكري انهن مان چند طويل نظمن جا كجهه حصا مثالن طور بيان كيا ويا رکيا ويا آهن. 

جن کي حوالي جي مدد سان تبسم جي لاڳاپيل كتابن مان مكمل طورتي پڑهي  .آهن

گيتن جي طوالت بابت مون تبسم صاحب سان، وفاقي اردو يونيورسٹي  .سگهجي ٿو

ع ڀيري اهو ذكر كيو 2015جي سنڌي شعبي پاران كوٺايل پهرين لوڪ ادب كانفرنس 

 هو، جنهن تي هن چيو ته کيس كو اعتراض ناهي.

ترقي پسند نظرئي جي تقاضا آهي ته شاعر۽   تبسم ترقي پسند سرجڻهار آهي۽

حقن جي حاصلات لاء جدوجهد جو شعور ڏيڻ ي ۽ دباربراديب سجاڳيء،روشن خيالئ، 

سان گڎ ناانصافي، انتهاپسندئ ۽ اناركي تي آواز اٿارڻ لاء پنهنجو پنهنجوكردار ادا 

اهڑئ طرح هك سرجڻهار جڎهن پنهنجي قلم کي عَلم بڻائي لکي ٿوته؛ سندس .  كن

۽ عوام جي  تحرير كاغذ جي سونهن ٺهڻ کان گهڻو مٿي ۽ اڳتي وڌي پنهنجي ڌرتي

پوء اهو آوازپنهنجي پڑاڏي سان .اهنجن، ايذائن، سورن ۽ سڎكن جو آوازبڻجي وڃي ٿي

وري جڎهن سرجڻهارحق جو آواز بلند .  ايوانن لوڏڻ جي صلاحيت حاصل كري وٺي ٿو

 ٿو ته شعورجاجي حاصلات لا هوكا ڏئي حقن  تيقلم سان ڌرتئ  پنهنجي كرڻ لا

ساڃاه سان سرسبزكري وٺن ٿا، ۽ ائين اهي تحريرون   کيسلا ڦٹي ڌرتي  كيترائي

پنهنجن مقصدن ۾ كنهن مخصوص زمان مكان جي قيد مان اڏري امربڻجي وڃن ٿيون. 

قلم کڻندڙ هٿن کي ڌرتي جي حقن   سنڌ جو هئ البيلو شاعر پنهنجن ساٿين ۽ سمورن

جو هر قلم سان هلائڻ لا کين خوبصورت صلاحون ڏئي ٿو. ٹكرين، وادين، اُتاهين تان 

 :كيئن ٿو نظر كري

ــظــر كــيــو، ــيــن ســر ن ــئ ــي ن ــا ت  ســج جــي نِــكــورت

 چنڈ تارا، شعاع، سونهن ۽ سُجهندا مـوضـوع كـري، 

 اونـداهــه کـي نـنــديـو، نـنــدي لــکـڻــيـون امـر كــيــو.

 منهنجي قوم جا هـنـرمـنـدئـو، آدرشـي لـيـکـكـو،

 روشــنــيــن کــي ســڎ كــيــو، اُٿــو هــمــت وکــر كــيــو.

 ايكي جي لئه متان چئو ته كيئن ٿـو ٿـي سـگـهـي،

 شـرط آ تـه ٻـيـلـهـپـا، ٻــڌيـون، سـوچـون ثـمـر كـيــو.

 )130ص:  –(سونھن کڻي ساڻيھه چميو 

شاعرن توڙي ليکكن جو اهو به فرض آهي ته؛ هو پنهنجي تهذيب، تمدن، ثقافت، 

تهذيبي ورثن، ماڳن مكانن، ريتن رسمن، سماجي جوڙجك، سماجي قدرن،ثقافتي 

سرگرمين، مقصد ته پنهنجي ديس جي ڌرتئ بابت هر موضوع تي اهڑو مواد پيش كن 

جنهن سان ٻئ دنيا تائين سندن تاريخي، تمدني، ثقافتي ۽ سماجي ڄاڻ پهچي سگهي. 

اهڑي طرح سان هو هك مورخ جو كردار به ادا كن ٿا. كيتريون ئي تاريخي حقيقتون 

شاعرئ ذريعي محفوظ ٿي وينديون آهن. اسان جو لوڪ ادب ان جو وڏو مثال آهي. اسان 

جا تاريخي قصا داستان لوڪ شاعري ذريعي ئي سيني بسيني ايندڙ نسلن تائين پهتا ۽ 

پو جڎهن اسانجي كلاسيكي شاعرن انهن کي پنهنجي فن ذريعي ڦهلايو ۽ انهن کي 

 مختلف علامتن سان پيش كري عقل، ڏاهپ، شعور، سجاڳئ، جدوجهد ۽ ثابت قدمي

جا سبق سيکاريا تڎهن اسان کي تسليم كرڻو پيو ته هك شاعر پنهنجي قوم ۽ ڌرتئ 

 جي رهبر ۽ نمائندي هجڻ سان گڎوگڎ هك عالم، استاد، ۽ مورخ پڻ هوندو آهي. 

ان سوچ سان ئي تبسم پنهنجي همعصر توڙي نئين نسل جي قلمكارن کي ان 

 رستي تي هلڻ لاء چوي ٿو، جيكو اسانجي تاريخي ورثي جي پوئواري كندڙ آهي.

 سنڌ جي هـر سـونـهـن ۽ سـاڃـاهـه تـي لـکـنـدا هـلـو،

 گاج نئن، دريـاهـه جـي گـجـگـاهـه تـي لـکـنـدا هـلـو،

،ساڌ ٻيلي سـونـڈا جـي مـاڳـن مـكـانـن کـان سـوا 

 ڀوڏيسر، مياڻي، معصوم شـاهـه تـي لـکـنـدا هـلـو.

 )63ص:  -(تنها كنڌي مسافر

هيٺ ترقي پسند فكر جي مختلف معيارن ۽ اصولن جي روشني ۾ تبسم 

 صاحب جي شاعري جو جائزو پيش كجي ٿو.

انكري هو پنهنجي ، تبسم پاڻ نئين نسل جو هك سجاڳ ۽ سڄاڻ شاعر آهي

لاء ئي هو کين روشن منزلن جون   ديس جي نوجوانن کي به سجاڳ ڏسڻ چاهي ٿو ان

جنهن ، جي هك جهلك هتي ڏجي ٿيي راهون اختيار كرڻ لاء همٿائي ٿو سندس رهبر

دور جو مثال   جي سهولتن کان واقف نئين نسل کي علامتي طور پٿر جي  ۾هو جديد دور

سهولتن جي اڻاٺ يا مشكلاتن کي پنهنجي جدوجهد جي ، ڏئي سجاڳ كندي چوي ٿو ته

ڇو ته جاکوڙ جي سفر ۾ تكليفون  .۾ ركاوٽ بڻائڻ بدران پنهنجو سفر جاري رکو  راهه

سان پار اكارڻو آهي ۽ان ۾ عذرمعذرت كا حيثيت نه ي اداريقيني آهن، جن کي قوت 

 .ٿا رکن

ــــو، ــــاري ــــاهــــه ٻ ــــي ب ــــه ــــي گَ ــــر ت ــــٿ ــــر کــــي پ ــــٿ  پ

ــــو، ــــاهــــه ٻــــاري ــــه اوهــــان، پــــر اٿــــي ب  ســــمــــهــــي ن

ـــڑ کـــي، ـــو ڀـــڀ ـــان نـــه ٻـــاري ـــرن م ـــي گـــه ـــرف ج  ب

ـــــو. ـــــاري ـــــاهـــــه ٻ ـــــارڻـــــي آ تـــــه، ٺـــــهـــــي ب  اگـــــر ٻ

نوجوان نسل کي رات جي وقتي اونداهئ کان مايوس ٿيڻ بدران انکانسواء هو 

نئين صبح جي آجيان لاء همٿائي ٿو ۽ کين سمجهائي ٿو ته، ڇاكاڻ ته كاميابئ ۽ منزل 

جو سفر ڊگهو هوندو آهي ۽ ان سفر ۾ كيتريون ئي تاريك راتيون اينديون پر لازم آهي 

ته انهن کان پوء هك اڇي اجري پرڀات اچڻي آ، سو اونداهئ بدران سوجهري جو تصور 

سوچي اڳتي وک وڌائيندا هلو. اهڑئ طرح هو مشكلاتن کان مايوس ٿيندڙ نوجوانن کي 

 سُجاڳي لا كيڎن ته سهڻن لفظن ۾ سڎي ٿو:

 تون اوڳڀرو،

 ڳهيلو ٿي ڍُركي نه پئه،

 رات ويندي لنگهي،

 سياڻا سُڎكي نه پئه،

 مُرڪ سک مات تي،

 روئين ٿو رات تي....

 ساٿي سهكي نه پئه،

 واٽ واري سهي،

 جنگ جاري رهي.

 رات كاري سهي،

 پهچُ پرڀات تي،

 روئين ٿو رات تي.

 واٽ آهي وڏي،

 پيچرا پيچرا،

 هيان هارين متان،

 !حوصلا حوصلا

 غم نه كر گهات تي،

  روئين ٿو رات تي...

 )19ص:  -(مٹي جا سر 

 

 :���� ���� ۽ ڌر��ھ �ئن �ئ��

سنڌ صدين کان وٺي كي تمام گهٹ ساوا سهڻا سکيا ستابا ڏينهن ڏٺا آهن. ان 

كڎهن انجي بچاء ۽ .  ڌرتي ڌارين جي ڌوكار سهندي رهي آهي بدران گهڻي قدر هي

بقاء لاء سر گهوريندڙ سورمن جي رت سان ريٹيل رهي آهي ته وري انهن سان گڎ لوڀين 

ان جا كيترائي مثال تاريخ کان  .ٺوڳين، مصلحتي مفادپرستن جو وجود به رهيو آهي

سنڌ جي  .اهڑن كردارن سنڌ کي هميشه جوکي ۾ وڌو آهي .وٺي موجوده دور تائين ملندا

تاريخ ۾جوڌن جوانن جون قربانيون ۽ وقت جي كن حكمرانن جون مصلحتي پاليسين ۽ 

سياسي حكمت عملين سبب سنڌ کي ڏچن ۾ وچڑندڙ ڏسي هن شاعر جي دل رت روئي 

هن مٹئ جو مٿائن  :ٿي. هو قوميت جو حق ادا كرڻ کان ڀڄڻ وارن کي تنبيهه كري ٿو ته

کي هو صرف ان جي بهترئ ۽ بقا لاء جاکوڙ كري ئي لاهي سگهن ٿا. قرض آهي، جنهن 

مصنوعي خوشيون ۽ دنياوي لذتون حاصل كري، هو وقتي طور جشن ته ملهائن ٿا پر 

سندن اهي كم كڌا آهن. اهڑئ طرح ڌرتئ جي سوديبازي كرڻ تي وقت جو منصف 

جتي سورهين جا داستان صدين کان سانڍيندي ۽ غدارن تي کين كين بخشيندو. تاريخ 

ڦٹكار كندي آئي آهي اها اڄ به هر حقيقت کي پسندڙ آهي. اها اڄ به سمجهوتن جي آڙ۾ 

پنهنجي سيني تي لکي ايندڙ وقت ۾ عوام اڳيان ان جي ٿيندڙ هر بيواجبئ جي گواهي 

 ذميوارن جا وکا پڌرا كندي پئي اچي.

 حــــوصــــلا هــــالار جــــن جــــا ۽ ارادا اَڻ جــــهــــلــــيــــا،

 سنـڌ جـا سـوره پـتـنـگـا، سـرَ ڦـِريـا سـڀ ويـا هـلـيـا.

 كي تـه هـا، جـي جـنـدُ ڏئـي سـنـڌُ سـاريـنـدا رهـيـا،

 وَچنَ! پنهنجي پڳ جي ورَ کان اڳ ۾ پاڙيندا رهيا، 

 جو ويا كل ئي مٹي، جـکـرا جـي هـا دل جـا کـرا.

 اڄ اكيلي هي ڳهيلي سڎ كيـون سُـڎكـي پـئـي،

 ڀاڳيلي كل ٻانهن ٻـيـلـي ڀُـون جـا ڳـولـهـي پـئـي،

 ساٿ کي ساري سنڌو جا نيڻ ٻئي روئنـدا رهـيـا.

ــيــا، ــئــي مســنــدون مــاڻــن پ ــحــتــن جــي آڙ ڏي  مصــل

 جي مفادن جي مَنڈي ۾ هر گهڑي وكـجـن پـيـا،

 طـــوق تـــاريـــخـــن وڌا.”  تـــبـــســـم“ تـــن دلالـــن کـــي 

 )112 –(اڀ هيٺان اڃارا گيت لڇن  

انسان جي سڃاڻپ سڀ کان پهريان سندس ڌرتي، قوم ۽ تهذيب آهي. كو انسان 

ذاتي ۽ شخصي طور تي كيترو به کڻي ترقي جي اعليٰ ترين منزل تي پهچي وڃي 

سندس نالو تعليم لياقت ۽ كم سندس ذات کي ظاهر كن ٿا پر سندس ڌرتي جي 

سندس خاصيتن ۽ خوبين کي سندس جنم کان اڳ ۽ مرڻ کانپو تائين ظاهر   سڃاڻپ

كري ٿي. اها سڃاڻپ سندس كنهن لياقت جي محتاج ناهي . جيكو ماڻهو ڌرتي سان 

محبت نه ٿو كري، ان جو ن سموريون لياقتون، كوششون ۽ حاصلات سندس مرتئي کان 

 پو ڌرتي ۾ دفن ٿي وڃن ٿيون. 

جڎهن ته جيكو هٿ ۾ كاغذي ڊگرين جا بنڈل جهلڻ کان ته محروم آهي پر 

جي ڌاڳي ۾ سُك ٻڌل آهي، جنهن وٽ پنهنجي مٹي جو مان  عشق سانتي پنهنجي ڌر

کيس ڌرتي تي روشن ستاري  هر آسائش ۽ سهولت کان مٿي آهي، ان جو اهوئي عشق

 وانگر چمكائي رکي ٿو.

 ڌرتي جو عشق انوکو آ

 هك سرسوتي هك هاكڑو،

 هك ٻاگهل هك جوڌو جکرو، 

 ڌرتي سڀنن کي دان ڏنو،

 ڌرتي هڑنن جي آهه ستي،

 هك سرسوتي..... 

 ڌرتي جهڑو ڌنوان نه كو،

 هن ڀون جيان ڀڳوان نه كو،

 الزام کڻي انعام ڏئي،  

 سر مستين جا سَوَ جام ڏئي،

 هن سان ناتي جو اور نشو،

 جن لاتوتن مستن کان پڇو، 

 هك روپلو هكڑو دودو هو،

 جن نعرا هڻي نينهن لاتو هو،

 ڌرتي ڀي انهن کي وچن ڏنو، 

 انهن کان وچن ڌرتي ڀي وتو،

 هي صديون تنهن کي سنواريندو، 

 آخر اهڑو اعلان ٻڌي،

 كنڈ كنڈ وستي جي جاڳي اٿي،

 سنڌ اهڑي تتي، ٹانڈا ٿي متي، 

 هك سرسو تي ... ...

 ڌرتي جي الستي مستي آ، 

 هن مستي وي پستي آ،

 سائبيريا جي پکين وانگر، 

 جي جو ڇڎي وينداسون اگر، 

 گولين سان اڏاريا وينداسين،

 راهن ۾ رلايا وينداسين،

 ماڻهو  جو مان ۽ مريادا، 

 اعزاز، لقب، تمغا، تحفا، 

 سڀنن جو ڌرتي اوڍو آ،

 )141-140(اُڀ هيٺان اڃارا گيت لُڇن، ص 

ان  .جديد ٹيكنالاجئ واري دور ۾ انسان مشينن جي وس هيٺ اچي ويو آهي

انقلاب ٻين فائدن ڏيڻ کانسواء انسان کي هك وڏو نقصان پنهنجي تهذيبي قدرن کان 

بجلي جي روشني تي  اڄ نوجوانن کي اهو يقين آهي ته؛ رات جو. لاپرواهئ جو ڏنو آهي

هر كم ٿي ويندو انكري کين رات ۽ ڏينهن ۾ كو فرق محسوس نه ٿو ٿئي. ڏينهن جو 

كم رات ۾ كرڻ ۽ صبح جو اڌ يا مني ڏينهن تائين ننڈون كرڻ جديد دور جي تقاضا 

سمجهيو وڃي ٿو. نتيجي ۾ نئين نسل وٽ باک ڦٹي جي حسن ۽ صبح جي سونهن جي 

 كا اهميت ئي ناهي. انڈرائڈ موبائل فونن تي دنيا جهان جا آڊيو وڊيو آڱر جي هك ڇها

سان اکيون ٿڌيون كرڻ لا موجود آهن، ان نشي ۾ عورتون توڙي مرد، جوان توڙي 

جهونا، ٻار توڙي ٻڍا اهڑا ٻڎل آهن جو ٻارن کي نانين جون كهاڻيون پراڻيون ۽ عجيب و 

غريب محسوس ٿين ٿيون، چاهي ان کان وڌيك عجيب ۽ غريب شيون هو پنهنجي 

اينڈرائڈ تي ڳولي ڳولي ڏسن ۽ ان مان مزو وٺن. ان وايو منڈل سموري دنيا کي متاثر 

 كريو آهي ۽ ان ۾ سنڌ به شامل آهي. موكلائيندڙ تهذيبي قدرن بابت تبسم جو هي

 نظم ممكن آهي ته موجوده اينڈرائڈ انقلاب کان اڳ جو سرجيل هجي، پر ان ۾ جهڑي

اهو اڄ جو ، سنڌ مان موكلائيندڙ تهذيبي قدرن بابت ڳڻتئ جو اظهار كري ٿوريت هو 

تبسم سنڌ جي تهذيب، ريتن، رسمن ۽ روايتن کي موكلائيندي ڏسي  .ئي آواز ڀاسي ٿو

منهنجي  ڇڎي! كو آهي جيكو هن وقت (سمي) کي بيهاري ته، وقت کي فرياد كري ٿو

موكلائيندا  رجند جان سنڌ کي كو نظري ويو آهي، جو هتان ازل واريون روايتون ۽ قد

 ٿا وڃن.

 او سنڌ! جـنـد مـنـهـنـجـي كـو نـظـري ويـو تـوکـي،

 نــــه شــــاديــــون ڇَــــنَــــنَ ۾ پــــيــــرن ۾ پــــاٹــــيــــون.

 كــو ســاٿـــي كـــو ســـرتـــو ســـمـــي کـــي بـــيـــهـــاري،

 كــو رمــتــي کــي روكــي کــڻــي کــوهــه، کــاٹــيــون.

 اكـــيــــلـــيــــن ، ڳــــلـــيــــن ۾ ازل جـــون اداســــيــــون،

ــــي ــــهــــائ ــــن ــــســــم“ ت ــــب ــــون.”  ت ــــي ــــنــــواٹ ــــي ڀ ــــرائ  ڀ

 )77(اڀ هيٺان اڃا راگيت لڇن ، ( ص:  
اردو جو هك شعر آهي ته هزارون خواهشين ايسي كي هر خواهش په دم نكلي، 

هزارين ناهن، كي سوين، اهي جيكي به آهن تبسم جون كهڑيون خواهشون آهن؟ 

آهن ته پيڑهين کان  اهي مٺ جيتريون هزارين ته هن ڌرتي جا درد آهن خواهشون بلكه

هن ديس جي ونين پنهنجا وار نه سنواريا ( سڻڀا كيا) آهن. هو انهن اداس چهرن جي ڳلن 

تان ڳوڙها اگهڻ چاهي ٿو. هن ڌرتي تي الرون كندڙن کي تڑڻ، سنڌ جي سور جي كٿا 

 ٻڌڻ ۽ انهن تي ورنائڻ ٿو چاهي. کيس چنڈ نه کپي ، هو ڌرتي جي خوداري ٿو چاهي.

 مون لئه ساڻيهه كو پاڇو،

 نه خود پرين آهي 

 منهنجي لهو ۾ منهنجي ،

 ٻولي نغمگين آهي.

 مان تنهن ٻولي جا سدا 

 سهرا ٻڌڻ ٿو چاهيان.  

 : 

 پيڑهن جون پيڑهيون لنگهيون

 سڻڀيون جن ڳُنڌيون نه ڳُتيون

 كيترا وره ٿيا اُلكن ۾  

 سنڌياڻيون نه سُتيون

 : 

 مان سندن ڳلن تان 

 اوهيرا اُگهڻ ٿو چاهيان 

 هي مٿير منهنجي

 جنگجوئن جا تسلسل آهن 

 مورڙا ، جکرا، ڀٹائي 

 جا بلاول آهن

 جن جي آڌر تي

 ايرا، غيرا تڑڻ ٿو چاهيان 

 : 

 اڻ چيا سور سنڀالي 

 جي چوكنڈي ۾ ستا  

 جن سُوئيتن جي كٿائن جا 

 روڄ كنهن نه ٻڌا

 مان تن جي روڳ کي 

 سَوَ ڀيرا سڻڻ ٿو چاهيان. 

 )84(سونهن کڻي ساڻيهه چميو، ص: 

ڌرتئ مٿان ٿيندڙ غيرن جي يلغارن جي هك شاعر مذمت كرڻ فرض  پنهنجي

سمجهي ٿو. چاهي اهي كهڑئ به شكل ۽ كهڑي به وقت اندر ٿيندڙ ڇو نه هجن. سنڌ ۾ 

سندن شكار رڳو جانور ۽  .هر سال سعودي عرب کان شيخ عرب شكار لا ايندا آهن

تبسم ان صورتحال کي هيٺين سٹن ۾ بيان  .پکي ئي نه پر معصوم انسان به هوندا آهن

كرڻ جي كوشش كئي آهي، پر اهو معاملو ايترو ته ڏکوئيندڙ آهي جو يقينن ان تي 

 .هوندوروئيندو لکڻ مهل هن شاعر جو قلم به 

 لــــئــــنــــســــڈائــــون پــــل جــــي هــــيــــٺــــان ڇــــولــــيــــون

 ســــنــــڌ کــــي ســــنــــڌو ڏنــــيــــون پــــئــــي لــــولــــيــــون

ـــــــن ـــــــادي  چـــــــنـــــــد وَسَ وارن جـــــــي غـــــــيـــــــر آب

 ســــنــــڌ جــــي ســــاوڪ تــــي تــــاڻــــيــــون گــــولــــيــــون

: 

 ســنــڌ جــا پــکــي ۽ مــاڻــهــو ڳــولــهــن پــيــا شــكــاري

ــاري ــك ــا ش ــي ــن پ ــٹ ــن کــي ري ــي ــل ــك ڦ  اجــرڪ ۽ ن

 جــيــوت ســمــورو ســنــڌ جــو لــڑڪ ۽ لــهــو لــهــو آ

 مـــاتـــم آ مـــاٿـــري ۾، ٹـــهـــكـــن پـــيـــا شـــكـــاري

 )115۽  90_سج آرسئ ۾، ص( 

گذريل كيترن ئي سالن کان سنڌ کي ورهائڻ جي ڳالهه كئي وڃي ٿي كڎهن جناح  

انتظامي يونٹن جي ڳالهه كئي وڃي ٿي. هر  جڑيل  پور كڎهن الڳ صوبي ته وري كڎهن  

يب شاعر ۽ ٻيا سنڌ جا ساڃهه وند  اد ان تي سڄي سنڌ سراپا احتجاج ٿي ويندي آهي.    ڀيري 

سپوت سر گهورڻ جو وچن ورجائيندا آهن، اهڑن شاعرن ۾ عبدالغفار تبسم جو نالو به  

صف ۾ اچي ٿو. هو نه رڳو شاعري جو هٿيار استعمال كري ٿو، پر عملي طور به     پهرين 

 :  ي ٿو چو ميدان ۾ هوندو آهي هو غدارن، مير جعفرن ۽ ڌارين کي هكل كندي  

 ســــــنــــــڌ جــــــا ڀــــــورا كــــــيــــــو ڀــــــاڱــــــا كــــــيــــــو

ـــــــو ـــــــاڱـــــــا كـــــــي ـــــــڈ، كـــــــٹ، واڌو ۽ وره  ون

 مــــــيــــــر جــــــعــــــفــــــر نــــــائــــــون مــــــل جــــــا وارثــــــو

ـــــو ـــــا راڱـــــا كـــــي ـــــي ســـــان، ڇـــــو ٿ  مـــــا مـــــٹ

 )101_ سج آرسئ ۾، ص( 

هك شاعر پنهنجي شعور جي کليل اک سان پنهنجي ڌرتي تي ٿيندڙ هر ڏک ۽ 

 تي سرهو ٿي ان خوشحالي سک کي ڏسي ٿو. هو ڏک جي فرياد كري ٿو ته خوشحالي

سنڌ جي خوشحالي جي علامت سڄي جي بقا لا دعا گو ٿئي ٿو. ٿر جي خوشحالي 

جي خواهشن ۾ ائركنڈيشنر، فائيو  جون آسائشون طلبيندڙ ناهن هنن آهي ٿري زندگي

جنهن ، اسٹار هوٹل ۽ ٻيون آسائشون نه پر رڳو ضرورت مطابق ان ۽ پاڻي جي گهرج آهي

 هو وانجهيل رهن ٿا. کان به

 هـــيـــل ٿَـــرُ ٻُـــڌجـــي ڏاڍو آ وُٺـــو

 ٿـــر جـــون ســـڀ وســـنـــديـــون ائـــيـــن وســـنـــديـــون رهـــن

 تَــــــــرَ، تــــــــرايــــــــن، ڏهــــــــر ڏوٿــــــــيــــــــئــــــــڑن طــــــــرف

 اي خــــدا کــــنـــــوڻــــيـــــون ســـــدا کـــــلــــنـــــديـــــون رهـــــن

 هــي تــاســارا رڳــو طــلــبــن تــوکــان ڍُڪ چــار پــاڻــي جــا،

ــکــيــارا فــقــط چــاهــن، ڳــڀــا ٹــي چــار ڍوڍي جــا،  هــي ب

 هيـڎي كـلـجـڳ ۾ مـاڻـهـو، ڇـو جـيـئـڻ بـار آجـن جـو،

 خدايا ڇو تنهنجي هوندي، ٿري حقدار گهـوگـهـي جـا.

 )109۽  108_سج آرسئ ۾ ص( 
 : �� ا����آ��� 

انسان ازل کان آزاد هو ۽ ابد تائين آزاد رهڻ  .هر انسان جو بنيادي حق آهيآجپو 

چاهي ٿو پر ڏاڍي ۽ هيڻي جي فرق، ڏاڍي جي ڌاريل وحشي جبلت ۽ هيڻي جي سانڍيل 

اٻاڻكائپ جي كري انسان آقا ۽ غلام، حاكم ۽ محكوم، ادنى ۽ اعلى ۾ ورهائجي 

۽ كيترن هنڌن تي هو پنهنجي شخصي، ذهني، توڙي سماجي، قومي آزادي جي ، ويو

هي هك اهڑي نعمت آهي، جنهن جي .حاصلات توڙي بقا لاء پاڻ پتوڙيندو رهي ٿو

اهميت ۽ افاديت هر انسان ايستائين محسوس كري نه ٿو سگهي، جيستائين هو پاڻ ان 

محرومي کي ڀوڳي نه چكو هجي يا كنهن نه كنهن حوالي سان پاڻ کي ذاتي طور 

پابندي يا قيد ۾ نه محسوس كري! پرجيئن ته آزادي جهڑي املهه نعمت کي وڃائي پوء 

ان جي وصف اهميت ۽ افاديت محسوس كرڻ انتهائي مهانگو، بيكار ۽ بيسود آهي، 

 انكري اسانجا بزرگ، استاد، دانشور، شاعر، اديب، سياستدان ۽ ٻيا ڏاها هميشه آزادي

ان روايت کي پنهنجو فرض ڄاڻي هي شاعر به آزادي جي  .جي اهميت سمجهائيندا آهن

 سهنجي ۽ انتهائي كارائتي وصف ٻڌائي ٿو: ،كيتري نه سولي

 کــيــل تــه هــونــدي نــاهــي،ل پــوپــٹ جــي پــرن تــي ســا

 كنهن مهجبين جي منهن تي اكريل ته هوندي نـاهـي، 

 مــاحــول مــان ازخــود ئــي مــحــســوس كــبــي آهــي،

 آزادي هـــمـــالـــيـــا تـــي بـــيـــٺـــل تـــه هـــونـــدي نـــاهـــي. 

 )18ص:  -(مٹي جا سر سووينئر 

 :��ا���

انسان جي اها فطرت آهي ته هو پنهنجي هرعمل توڙي كوشش جو بهتر نتيجو 

جڎهن کيس سندس خواهش مطابق حق يا انصاف نه ملي ته .  حاصل كرڻ چاهيندو آهي

سندس فطري ردعمل مزاحمت هوندو آهي. وري جتي اهو معاملو تخليق سان لاڳاپجي 

عام طور تي ماڻهو پنهنجي اولاد ۾ وڏيون  .وڃي ته پوء توقعات اڃان وڌيك جڑيو وڃن

 .توقعات، آسون ۽ اميدون رکيون ويٺا هونداآهن ۽ انهن جو ذكر ٻين سان به كندا آهن

 .هك سرجڻهار لاء پنهنجو تخليقي پورهيو يعني تحريرون به ائين ئي هونديون آهن

چاهي موضوع كهڑو به هجي، تخليقكار جي اها خواهش هوندي آهي ته؛ ان کي مڃتا ۽ 

صورت ۾ جڎهن هك انسان دوست، انسانيت سان پيار ۽ ي اهڑ .مثبت موٽ ملي

انسانيت جي پرچار كندڙ شاعر پنهنجو رت ست نچوڙي پنهنجي سماج ۾ جاڳرتا پکيڑڻ 

 لاء امن ۽ محبت جا گيت جهونگاري ٿو ته؛ ان جي به اها خواهش رهي ٿي ته؛ هو پنهنجن

جڎهن هو مارن جي مركڻ لاء  .گيتن ۾ سمايل سپنن جي ساڀيان پنهنجي اکين سان ڏسي

گيت چوي ته؛ ان کي مارو مركندي نظر اچن، جڎهن هو زندانن کي ٹوڙڻ جا گيت چوي 

ته کيس پنهنجي ديس جو هر انسان آزاد ۽ سڀ سورهيه سوڀارا ساين، سرسبز ۽ آباد ٻنين 

۾ جهومندا نظر اچن. جڎهن هو اونده انڌوكارن کان آجپي جو نظم ڳائي ته کيس 

پر اهو سڀ هميشه حقيقت نه هوندو  .چوڌاري راتين ۾ چانڈاڻ ۽ صبحن جا سويرا نظر اچن

شاعر جا سڀ خواب پورا نه ٿيندا آهن، پر پوء به هرذميدار ۽ حب الوطن شاعر جو .آهي

سپنن جي ساڀيان   پنهنجي پاڻ سان اهو وچن هوندو آهي ته؛ جيسيتائين هو پنهنجن

پنهنجي اکين سان نه ٿو پسي ۽ جيسيتائين سندس ڌرتي تي امن ۽ خوشحالي جا سج نه 

ٿا اڀرن؛ تيستائين هن جي قلم جي مس کي سكڻو ناهي ۽ هن جي قلم جي ڌار مڎي 

 ناهي ٿيڻي.ان سموري وارتا کي عبدالغفار تبسم جهڑو حساس شاعر تمام گهرائي

سان محسوس كري ٿو، اهو ئي سبب آهي جو هو كڎهن كڎهن ان جو اظهار به كري 

۾ شامل هك  ”سونهن کڻي ساڻيهه چـُـميو“جيئن پنهنجي شاعري جي مجموعي  .ٿو

سندس  ؛۾ انتهائي انكساري سان اهو چئي ٿو ته ”ڌي، مان ۽ آٹو گراف“ڊگهي نظم 

شاعري ذريعي كو انقلاب نه اچي سگهيو. كا تبديلي، كا قومي جاڳرتا يا سجاڳي نه 

 آهي. ڊگهواچي سگهي. اهو نظم تمام گهڻو 

ــنــهــنــجــي مــوضــوعــن مــزاجــن ۾،  اهــا كــلا جــا پ

 مــيــڈيــا مــخــلــوق جــي تــوڻــي جــو تــوبــهــه ۾ رهــي،

،سا پنهنـجـي مـوروثـي قـدرن جـي نـگـهـبـانـيـن لا 

 امـــلـــهـــه ســـاڻـــيـــهـــه ســـڀـــيـــتـــا جـــي پـــاســـبـــانـــن لـــئـــه،

 ڏات جي ٻل تي كن جـوڌن جـا جـي جـٿـا نـه سـهـي،

 جـــرئـــتـــن، عشـــق، وفـــائـــن جـــا ٻـــه ٹـــي کـــاهـــوڙي،

 كي چند مورڙي، جکري، كنهن مارئي جـهـڑا،

 جـهـڑا جــي نـه تــه ڀـلا تـن جــي كـجــهـه قـريــب تـريــن،

ـــي. ـــه ســـگـــه ـــا شـــعـــاركـــي كـــردار اجـــاري ن  وف

— 

ــيــنــدڙ كــٹــنــب جــي پــيــڑا،  غــربــتــن ۾ ڦــاهــا کــائ

 مــفــلــســيــن فــاقــا كشــيــن جــي انــد وهــنــاكــيــن ۾،

 جنهن جي شاعري جون سٹون ترجمان ٿي نه سگهـيـون. 

— 

 ”پنهنجي ضمير پنهنجي ڏات پنهنجي مٹي جـو. “ 

 هــي قــرضــدار كــوي، سَــچ جــي بــجــا كــچُ آڇــي،

 پنهنجي وجود، پنهنجي ڌي کان شـرمسـار آهـي.

 )62سونهن کڻي ساڻيهه چميو، ص: (  

عبدالغفار تبسم جي اها انكساري پنهنجي جا تي پر اها ئي هك اديب ۽ شاعر 

جي خوبي هوندي آهي ته؛ هو پنهنجي كلا مان هك ته كڎهن به مطمئن نه هوندو آهي، 

۽ انقلابي عمل جو ڄڻ ته پلاننگ پراجيكٹ هوندو  ٻيو ته سندس تخيل هك تبديلي

آهي ۽ هو چاهيندو آهي ته؛ سندس سوچيل منصوبي تي سماج ۾ عمل ٿئي. اها به حقيقت 

آهي ته اديبن ۽ دانشورن جي نظرين، سوچ، ٻڌايل تدبيرن، كيترن ئي سماجن ۾ انقلاب 

هك شاعر  بيشكآهي،  ’Rare‘وِرلي آندا پر ائين ضروري ۽ عام به نه آهي. اهو تمام 

ستل ذهنن کي جنجهوڙي جاڳائي ٿو ۽ جڎهن اهي سُجاڳ ٿيل ذهن كنهن مثبت عمل 

ڏانهن وک وڌائن ٿا ته اهو به هك شاعر جو وڏو كارنامو آهي. ان ۾ به كو شك ناهي ته 

سنڌي شاعرن ۽ اديبن قوم جي ستل ذهنن کي جهنجهوڙيو آهي. مختلف وقتن ۽ حالتن 

 ۾ اهو اثر سماج تي نظر به آيو آهي. 

تبسم جو شمار سنڌ جي انهن سرجڻهارن ۾ ٿئي ٿو؛ جن جي جي شاعري جو 

 پيغام كنهن به سُتل ذهن کي جنجهوڙڻ لاAnti - anesthesia  .جو كم ڏئي سگهي ٿو

کيس اڌ رومانوي، اڌ قومي  اهو ئي سبب آهي جو سنڌ جي مهان كوي اُستاد بُخاري

ر ۾ ساز آواز جو ساٿاري ٿيو بيٺو آهي. ؤ كلاشنكوف كلچر د“مزاحمتي چيو آهي. 

سياسي جلسي بازي جي کوکلي نعري بازي کان پاسيرو ٿي علمي،ادبي، ثقافتي ميڑن 

ڏي تاڻي ٿو. هي اڌ رومانوي، اڌ قومي مزاحمتي شاعر دهشت گردي واري دور۽ ديس ۾ 

  )4ص:  –(مٹي جا سر پنهنجي قومي وجود لا وس آهر جدوجهد كري رهيو آهي. 

۾ اسان ڏسون ٿا ته تبسم جي شاعري ۾  استاد بخاري جي ان راء جي روشني

هو جڎهن سنڌ تي صدين کان محكومي وارن  .مزاحمت جا کليل اظهار موجود آهن

تڎهن سندس رومانوي تخيل هك طرح سان ڄڻ ته ، دورن جي باقيات جا اثر ڏسي ٿو

اهي گل گلزار۽ هرياليون، پکي پکڻ، مندون موسمون، سرها  .پاسيرو ٿي وڃي ٿو

اهڑي .  ارڏايون ۽ آرا سڀ کيس ثانوي محسوس ٿين ٿان سينگار، حسن ۽عشق جو

صورت ۾هو هك نئين ۽مزاحمتي شاعر طور كر کڻي بيهي ٿو ۽ حسن ۽عشق جي 

حساسيت سان  اندازن کي بيان كندڙ هي شاعر سماج جي ڏکن ڏوجهرن کي ان ساڳي

  :محسوس كندي انهن لاء آواز اٿاري ٿو

 ڇـڎ تـذكـرو گـلـن جـو، آ خـزان سـان ٿـا نـڀـايــون،

 منهنجي ديس تي او سرتا! كا بهار ناهـي ايـنـدي.
 

 مــحــكــوم قــوم وارن جــي غــلام گــردنــن لــئــه،

 فاتحن جي طـرفـان پـنـهـنـجـن مـفـتـوح قـيـديـن لـئـه،

 سنگهر ئي پڄي سگهن ٿـا، دسـتـار نـاهـي ايـنـدي.
 

 آزاد ســـرحـــدن جـــي خـــوشـــگـــوار احســـاســـن جـــي،

ــي، ــن ج ــبــي واهــپ ــذي ــن ۽ تــه ــي جــي ڦــهــلائ ــول  ٻ

 جـبـرن جـرئـت كــبـي آ، هـاسـكــار نـاهـي ايـنــدي.
 

 نالين، ندين، جهڳين ۾ بيوسن سان رهنـدڙن لـئـه،

 بــک، اڃ، وبــا ۾ ورتــل غــربــت جــي آٿــتــن لــئــه،

 گندگين سان ٹٻ گهٹين ۾، سركار ناهي ايندي.

 كـي اڄـاتــا پـنــڌ كــڎهــن پــر جــيــون جــو گــس ڏيـن ٿــا،

 مــــايــــوســــيــــن ۾ جــــڎهــــن كــــي اُهــــا اُڀــــرجــــن ٿــــا،

ـــدي. ـــن ـــاهـــي اي ـــوار ن ـــو كـــا دي ـــن کـــي پ ـــائ  جـــاڳـــرت

 محكومـيـت جـي دوران بـانـديـن جـي اعصـابـن جـون،

 جيـكـڎهـن خـدانـخـواسـتـه سـاهـيـون کـٹـي پـون ٿـيـون،

 ٻـل ڏيــڻ لــئــه ٻــيــن قــومــن کــان ســهــكــار نــاهــي ايــنــدي.

 

 آڌي مانجهي ڌاران كنهن منجهيل جي وارثي تي،

 مسكين جي جهڳي ۾ فوتي، غمي، خوشي تي،

 بــــي پــــهــــچ وٽ بــــنــــهــــه كــــا، آڌار نــــاهــــي ايــــنــــدي.

 

 اُڏندڙ پکين کي شيخن جي پـويـان گـهـوريـنـدڙن کـي،

 كنهن کليل هوا ۾ نكري ساهه کـڻـڻ جـي سـڌن کـي،

 كو اهڑو به وقت ٿئي ٿو، جـو كـا خـار نـاهـي ايـنـدي.

 )91_سونهن کڻي ساڻيهه چميو، ص( 
تلخ حقيقتن کي کليل اکين سان ڏسڻ۽ سمجهڻ جي باوجود هو   پر انهن سمورين

ڌرتي جو  پنهنجي قوم جي روشن مستقبل کان نااميد نظر نه ٿو اچي. هو پنهنجي

پکيڑيندڙ۽ انهن جي حاصلات کي يقيني بڻائڻ جي  شعور حقن جو انسانيدنيا ۾ كيس 

دنيا جا ساڃهه وند ۽ انساني حقن  ؛۽ چوي ٿو ته  اڳيان پيش كري ٿوحام هڻندڙ وس وارن 

سندس ڌرتي تي آبي  !آواز ٻڌوبه ته دنيا جا دانشورو منهنجي سنڌ جو و،جا علمبردار

رنڈ وسيلن ڍنڍن ڍورن ۽ زرخيز آبادين کي بربادي ڏانهن ڌكڻ وارن عملن لا كا به 

ناهي كا به داد رسي ناهي. ڊيم ٺاهي درياهه جيكو اڳ ۾ ئي سكل آهي ان کي  روڪ

مستقل طور سكائڻ جا منصوبا جوڙيا پيا وڃن. ان بدنصيب قوم جو كوي دنيا جي 

 دانشورن اڳيان پنهنجي ديس جو كيس ڳائي ٿو ته؛ من كو واهر كري. مان انهي

 جنهن جي كرمن ۾ جڳن، صدين، سانڀرن کان وٺي  بدنصيب قوم جو كوي آهيان؛

جن   دور ڀي كيئن ۽ كهڑا مان يادگار چوان  كلهوڙن، سومرن، ميرن، سمن، سمورن جا

 ۽ مارئي ٻاگهي ،۽ ڀٹ  ماريا ويا كي شاهه عنايت بلاولسان ظلم ٿيا. ۾ پڻ بـَـختي

اهڑيون يا ان کان به وڌ ڏمر جو شكار رهيا. كيترا ڀون پرست ارڏا ۽ اڏول   ڌڻي جهڑا

مان انهي بدنصيب   جنهن سرزمين جي مكينن تي گذريون آهن،  كيتريون ستمگريون

 تبسم جو هي تمام گهڻو ڊگهو نظم آهي، جنهن ۾ هن پنهنجي  قوم جو كوي آهيان.

۽ مستقبل جي   قوم جي هك ذميدار سرواڻ وارو كردار نڀائيندي قوم جي ماضي، حال

صنعتي انقلاب جتي دنيا کي نئين رخ ڏانهن موڙي ڇڎيو اتي .اوني جو اظهار كيو آهي

اڄ سموري دنيا گدلاڻ ۽ ماحولياتي گدلاڻ  .انجا نقصان به مختلف صورتن ۾ نظر اچن ٿا

ٻاهرين دنيا ۾ ته ان سلسلي ۾ قانون سازي ٿيل آهي پر  .واري معاملي تي فكرمند آهي

اسان جي ملك ۾ سرمائيدار ۽ كارخانيدار ماحول کي گندو گدلو كرڻ پنهنجو حق 

ته ٻئي پاسي سنڌو درياه جو سكڻ ۽ پاڻي  گدلو  سنڌ۾ هك پاسي پاڻي جو .سمجهن ٿا

مٿان وري ان تي ڊيمن اڏڻ وارا ڀيانك منصوبا هن وسندي ۽ وسندي وارن جي اونداهي 

اڄ به سنڌوء جي پيٹ ۾ واري هك نئين ٿر کي جنم  .مستقبل جو پيغام محسوس ٿين ٿا

ڏيڻ واري آهي، پاڻي نه هجڻ سبب ننڍا توڙي وڏا آبادگار ڏچي ۾ ڦاٿل آهن. نتيجي ۾ 

پنهنجي پوک تي شان سان رُکي سکي کائي گذران كرڻ وارا  .هاري بک پيا مرن

 خوددار ماڻهو بک ۽ بدحالي کان تنگ ٿي روزگار ڳولڻ لاء شهرن ۾ اچن ٿا ۽ اتي پو

مان انهي   .انتهائي گهٹ معيار۽ پگهار واريون نوكريون كرڻ تي مجبور ٿي وڃن ٿا

بدنصيب قوم جو كوي آهيان، جنهن جي زرخيز آبادين، آبي وسيلن ۾ كمزور، كم 

 صوبن جون حدبنديون هوندي به زبردستي سان  فهم، بدخواه حاكمي جي كري

 زهريلي مادي جا سڀ ڇوڙ سنڌ جي ڍورن ۽  فيكٹرين جا كيميكلز، بدني حاجتن واري

ڍنڍن جي آسري جيئندڙ هزارين فردن جي ، صدين کان فطري جياپن وارين حسين ڍنڍن

ڻ ۾ بدلائي قبيه ڌٻڻ ۾ لا۽ سندن آبي وسيلا گند  استعمالي وهكرن ۾ روز وهايا ٿا وڃن

 ن ويون آهن:زندگانيون قيد كيو

 مــوت جــي ڄــار رَڇَ، كــنــڍي ۾ مــقــيــد كـــري

ــگــي ــن وان ــي ــوراک ــن مــاڻــهــن جــا م ــل ــاٿ ــئــرن ڦ  جــي

 روز ڦـــٿـــكـــار جـــا تـــمـــاشـــا ڏســـڻ ٿـــيـــون چـــاهـــن

ــدنصــيــب قــوم جــو كــوي آهــيــان. ــهــي ب  مــان ان

 )63(سونهن کڻي ساڻيهه چميو، ص: 

هك پاسي پاڻي جي اڻاٺ كري زراعت جي تباهي وارو منظر آهي ته ٻئي پاسي  

ٺٹي ۽بدين جون كيتريون ئي  .سمنڈ ڊيلٹا وارن علائقن جي زمين ڳڑكائيندو پيو وڃي

زمينون ۽ ڳوٺن جا ڳوٺ سمنڈ ڳهي ويو، جنهن جو سبب اهو ئي آهي ته درياه ۾ سمنڈ ۾ 

ڇوڙ كرڻ جيترو پاڻي آهي ئي نه ۽ سمنڈ جون ڇڑواڳ ڇوليون كا به روڪ ٹوڪ يا 

جيكڎهن اها صورتحال برقرار .  ٹكراء نه هجڻ كري ڌرتي ڳڑكائينديون وڃن ٿيون

صدين کان هن وادي جي جياپي جو ذريعو  .رهي ته پوء سنڌ جو جياپو مشكل ٿي ويندو

ئي رهيو آهي، جيكڎهن اهو نه رهيو ته هي وسندي، هي قوم،هي   سنڌو درياهه

منظردنيا آڏو پيش و تبسم هن نظم ۾ اهو سمور .تهذيب ۽ تمدن سڀ ميسارجي ويندو

مان انهي بدنصيب قوم .كيو آهي ته جيئن ان هاڃيكاري جو كو تدارڪ ٿي سگهي

 مذهبي انتها پسندي جي ننداجتي مذهبي انتها پسندي به آهي. تبسم  جو كوي آهيان

زندگي ي مسلمان لاء بهترين ۽ باقاعد.  قرآن پاڪ هر انسان لاء مشعل راه آهيكري ٿو. 

۾عمل كرڻ   ن تي حقيقي اندازعد۽ بيشك انهن قا  ارڻ لاء ان ۾ هر ڏس موجود آهيذگ

اسان وٽ صورتحال اها آهي جو كيترائي ماڻهو قرآن پاڪ  .سان زندگي سهل ٿيو وڃي

ه جي پاسداري کان منهن موڙي انسانن سان ويساه۽ اصولن جي اصل تعليم قاعدن 

توڙي جو سماج ۾  .گهاتيون به كن ٿا ته وري مذهب جي آڙ ۾ پاڻ کي لكائي به رکن ٿا

ٿا سگهن ۽ اكثر هو پنهنجين چالبازين ۾   سندن كردار ۽ كڌا كرتوت لكي نه

اهو پراڻو دور هو جڎهن منافق  .كامياب ٿي وڃن ٿا پر نيٺ سندن وکا پڌر ٿي پون ٿا

پر جديد دورجو  .ماڻهو عوام کي بيوقوف بڻائي پنهنجا مفاد حاصل كري وٺندا هئا

هاڻي هو من گهڑت كهاڻيون ٻڌي انهن تي انڌو يقين كرڻ  .عوام با شعورٿي چكو آهي

 .بدران هر معاملي جي حقيقت ڄاڻڻ چاهي ٿو ۽ حقيقتن جي توڙ تائين پهچي به وڃي ٿو

نئين دور جو انسان مار کائڻ بدران مال کائڻ واري کان حقدارن جو حق غصب كرڻ جو 

تبسم سماج ۾ مذهب جي نالي تي ٿيندڙ ڦر .۽ سندن احتساب چاهي ٿو حساب گهري ٿو

 لٹ کي بيان كري ان جي ذميوارن کي عوامي عدالت جي كٹهڑي ۾ بيهاري ڇڎيو آهي.

ــي، ــن جــي ســر ت ــي ــاب ــط ــا خُ ــت ج ــه ڀ ــا ٿــالــه ــي  ســاڳ

 ســاڳــيــون بــي كســن جــون گــهــٹــيــن ۾ صــدائــون،

 اُنـــهـــن جـــي فـــلاحـــي لـــئـــه مـــلـــنـــدڙ فـــنـــڈن کـــي،

ــون. ــائ ــرچ كــي ــن خ ــئ ــي ــان ك ــن ک ــشــوائ ــي ــو پ ــڇ  پُ

 )116(سج آرسي ۾، ص: 

 

 �� ���� �� ��ر ۽ ���� اڻب�اب�يھ �� ���ا:��رت 

جي اها منفرد ۽ خاص خوبي آهي ته؛ ان ۾ عورت جي ي سنڌي كلاسيكي شاعر

عكاسي كئي   بدران ان جي كردار جي خوبين جي  حسن جمال ۽ نازنخرن جي ذكر

عزم   نه رڳو ايترو پر عورتن جي كردارن ۽ عملن کي دنيا لاء جدوجهد، حوصلي،.  وئي

اسان جي هر شاعران  كيو ويو. انکانپو  جي علامت كري پيش ۽ ارادي جي پختگي

فرض سمجهيو آهي. تبسم موجوده دور جي عورتن جي   روايت کي برقرار رکڻ پنهنجو

روايت کي قائم  سنڌ جي لوڪ ادب توڙي اساسي شاعرن واري  مسئلن سان گڎوگڎ

رکندي تاريخ ۾ عورتن جي عظيم كردارن رهندڙتوڙي ايندڙنسلن لاء جدوجهد ۽ عزم 

جي علامتن بڻجڻ وارين عورتن مارئي ۽ سسئي جو ذكر پڻ كيو آهي. عورت 

سندس نظر ۾ تقدس واري هستي آهي. چاهي سندس كردار جديد وقت ۾ مظلوم/

 سوڀارو هجي يا ماضي جو يادگار:

 مــرُ تـــه ڄـــائـــي مـــارئـــي، جـــنـــهـــن مـــارو مـــلـــهـــايـــا،

 اچــــي عــــمــــر كــــوٽ ۾ لاشــــك لــــلــــچــــائـــــي،

 اُهــا ئــي، مــارئــي مُــئــي مــلــيــر.”  تــبــســم“ تــه بــه 

 )135(سج آرسي ۾، ص:  

ــــو، ــــه ســــيــــاپ  ســــورن ســــنــــدي ســــفــــر ۾ ســــڱ ن

ــو،  ســســئــي جــڎهــن ســاٿ کــي صــحــيــح ســڃــات

 پئي وجهي وڻ وڻ منجهـه واكـو،” تبسم“تاكئون 

ـــو. ـــئـــه هـــي ـــاڻـــي آتـــو، كـــيـــڎو كـــيـــچـــيـــن ل  آري

 )137(سج آرسي ۾، ص:  
کانسواء  سنڌ جي كيترن ئي شاعرن پنهنجي اظهار جو ذريعو سنڌي ٻولي

اردوٻولي کي به بڻايو آهي، جيكا هك سٺي روايت آهي. ٻوليون سکڻ ۽ ڳالهائڻ ته 

هك بهتر عمل آهي پر مادري ٻولي کانسواء ٻين ٻولين ۾ ادب ۽ شاعري تخليق كرڻ 

انکان به وڌيك بهتر عمل آهي پران سان گڎوگڎ پنهنجي مادري ٻولي جي اهميت کي 

.پنهنجي سماج جي ماڻهن جا مسئلا مادري ٻولي کانسوا برقرار رکڻ به ضروري آهي

اردو ۽ انگريزي ٻولين وسيلي وس وارن تائين پهچائڻ به سُٺو عمل آهي. ان حوالي سان 

سنڌ جي هك انتهائي نازڪ موضوع كاري تبسم به پنهنجو كردار ادا كيو آهي. 

 .پيش كجي ٿومثال لا  كاري تي عبد الغفار تبسم جو اردوء ۾ لکيل نظم

 )130(اڀ هيٺان اڃارا گيت لُڇن، ص: 

 (ڊگهو نظم آهي، سڄو نظم تبسم صاحب جي كتاب مان پڑهي سگهجي ٿو)

نالي غيرتي كارنهن جون پاڙون رڳو سنڌ ۾ نه پر ننڍي کنڈ جي  ”كارو كاري“ 

موجود آهن. جيكي صورتن ۾ مختلف مختلف نالن ۽  تيٻين به كيترن ئي هنڌن 

مذهبي انتها پسندي واري ٻيجاري سان پوکيل آهن، جن جو شكار رڳو حقيقت ۾ 

دشمنيون به ان جنم وٺندڙ  عورتون ئي نه ٿيون ٿين بلكه رشتن، ناتن، ملكيتن جي كري

 آڙ ۾ پاڙيون وڃن ٿيون ۽ كيترائي كونڌر ان آڳ ۾ سڑي خاڪ ٿي وڃن ٿا. 

ـــي ســـڎجـــي، ـــاشـــي ٿ ـــاشـــي، عـــي  اوهـــان جـــي اوب

 ۽ آوارگــــــي يــــــاري بــــــاشــــــي ٿــــــي ســــــڎجــــــي،

ـــاري،  اوهـــان جـــي گـــهـــرن مـــان مـــگـــر كـــائـــي ن

 جي چاهي ٿي كنهن کي، تـه كـاري ٿـي سـڎجـي.

 )119_سج آرسي ۾، ص( 

سنڌ ۾ كولهي، باگڑي ۽ ٻين پورهيت ذاتين جي عورتن جي لڄالٹ كرڻ وارا 

تي پيش آيل كيكي باگڑياڻي واري  ۱۹۹۵واقعاعام آهن اهڑن واقعن ۾ ڏهين جنوري 

واقعي کان متاثر ٿي لکيل تبسم جو هي چئو سٹو ان مجبور ۽ لاچار عورت جي درد , 

 :سندس بي وسي ۽ ساڻس ٿيل ڏاڍ کي نندڻ لا هك آواز آهي

 هك باگڑياڻي هڎكيـون ڀـريـنـدي كـيـو سـوال،

 هــيــڎي وڏي انــيــا تــي، ڇــو آ ســڀــن کــي ســانــت،

 آهــي كــو كــائــنــات ۾، كــيــكــي جــو واهــرو،

 کيس چيم چري نه رو تون، ناهـيـن ويـنـا حـيـات.

 )103_سج آرسي ۾، ص( 

 شاعر نندي ٿو: اهڑي ريت سنڌ جي ٻين معصوم نارين سان ڏاڍ کي پڻ هي

 سكرنڈ جي تسليم جو معمو اڃان سوال،

 معصوم فوزيا جو قتل تنهن مٿان سوال،

 كنڌكوٽ جي حياتان،

 كٿي كنهن جهلي ڇڎي، 

 بي داد حكمران کان خدا کان كيان سوال. 

 رات جي رڻ ۾ عورت پنهنجي،  

 مختلف دردن تي جيئن سُڎكي ٿي،

 ڄڻ سڄي كائنات سڎكي ٿي.جي ته ان سان گڎ  

فطري طور كو به انسان پنهنجي آڱرکي به تكليف نه ڏيڻ چاهيندو آهي، پوء  

هك لاچارعورت جڎهن پنهنجي پوري جسم کي بگهڑن حوالي كرڻ تي مجبور ٿي 

ان کي ذهني توڙي جسماني كابه تكليف نه ٿيندي هوندي؟ پر اسانجي   وڃي ٿي ته ڇا

حيرت جي  .سماج ۾ ماڻهو ان عورت کي ئي ڏوهي قرار ڏئي ان کان نفرت كندا آهن

ڳالهه آهي ته جنهن مرد جي سبب هن کي گناهگار قرار ڏنو ويندو آهي، اهو پاكدامنن 

. اهو عورت سان غير واجب ۽ انسانيت سوز سلوڪ آهي .۾ بيٺو هوندو آهير جي قطا

هرذي شعور ۽ انسانيت پسند شاعر ان مو ضوع تي قلم کڻڻ پنهنجو فرض سمجهي ٿو 

آهي. لطيف سائين کان تبسم تائين يا نئين به ۽ان تي اسان جي هر شاعر قلم کنيو 

نه جي ٹهي جي ٻين شاعرن تائين تقريبن سڀني شاعرن عورتن جي حقن جي حاصلات 

اهڑين عورتن جي بي وسي ۽  آواز پڻ اٿاريو آهي. تبسم انلاء رڳو حمايت كئي آهي پر

 اُن جي عكاسي هن ريت كري ٿو:لاچاري واري درد کي محسوس كندي 

ــــنــــد اکــــيــــن ۾ روشــــنــــي سُــــڎكــــي،  ب

 بـــتـــي سُـــڎكـــي.-تـــيـــز جـــهـــوٹـــن ۾ هـــٿَ 

 كــنــهــن بــتــيــلــي جــو جــهــمــكــنــدڙ ڏيــئــو،

ــي سُــڎكــي. ــه كــا، كَــت  جــيــئــن وســيــو ت

 كـنـهـن شـكـاري كــٿـي شـكـار كـيــو،

 بـــنـــد مـــٺ ۾ كـــا پـــوپـــٹـــي سُـــڎكـــي.

 نـــــائـــــكـــــا جـــــي نـــــحـــــيـــــف پـــــيـــــرن ۾،

 رات گـهــنــگـهــرن جــي بـي وســي سُــڎكــي.

ـــه وئـــي، ـــي ب ـــل ـــي هـــوا ه ـــوٹ ـــان جـــه  در ت

 يــــادگــــيــــريــــن جــــي آرتــــي سُــــڎكــــي.

 هو جواني جا كنهن جي ٿـي نـه سـگـهـي!

 تــنــهــن جــي ارٿــي مــٿــان سَــتــي سُــڎكــي.

 ”تــبــســم“ كــنــهــن نــه ڄــاتــو تــه كــيــر هــو 

 هُـــن پـــڄـــاڻـــان پـــئـــي دوســـتـــي سُـــڎكـــي.

 )71_اڀ هيٺان اڃارا گيت لڇن، ص( 

 جي شاعري جي ترقي پسند فكر جو مختصر اڀياس  عبدالغفار تبسم



 

 [������ ����]�ئرو��ھ� 

 95  

 ��ر��� ��ئر

ماركسي فلسفي  .پورهيت پچار ترقي پسند ادب جو سڀ کان اهم موضوع آهي

مان سرجندڙ پورهيت پسند نظريو هجي يا شكاگو جي شهيدن جي جدوجهد مان جنم 

وٺندڙپورهيتن جي حقن جي مڃتا، جديد دور ۾ دنيا جو هر اديب توڙي شاعر پنهنجي فن 

جيستائين سندس قلم مان پورهيت ، جي اظهار کي ايستائين اڻپورو محسوس كري ٿو

جڎهن ته سنڌي ادب ۾ كلاسيكي دور .جي حقن ۽ ساڻس يكجهتي لاء گيت نه سرجن

جا مثال اسان کي جنهن  .آهيکانوٺي ان جي بنيادي خاصيتن ۾ پورهيت پچار شامل 

سنڌ هك كلاسيكي شاعرن جي كلام ۾ ملن ٿا. ان جو هك وڏو كارڻ اهو به آهي ته 

هاري جو كردارزمين کيڑڻ کان وٺي زرخيزي تائين اهم آهي. زرعي پرڳڻو آهي. 

جاگيرداراڻي سماج هاري جي ذات کي ته پنهنجي ضابطي هيٺ رکيو آهي پرهاري ۽ 

 پورهيت جي فن۽ مهارت کي هو نه ته ان کان کسي سگهيو آهي نه وري ان کي پنهنجي

زراعت جو اسكالر آهي.  زمين ۽هاري جاگيرداري سان گهٹائي يا دٻائي سگهيو آهي. 

هي عظيم اسكالر صدين کان وڏيري ۽ جاگيردار جي استحصال جو شكار ٿيندو رهيو 

مٿان وري سڄوسال محنت كرڻ جي باوجود فصل ، آهي. هاري جو حال ۽ سندس درد

لهڻ کانپوء بٹئي مهل كجهه به نه يا تمام گهٹ هڑ حاصل كري سگهڻ ۽ محرومي واري 

 وارتا تبسم تمام مختصر ترين پر ذهن کي جنجهوڙيندڙ لفظن ۾ بيان كئي آهي.

 ديــــــــري کــــــــوڙ کَــــــــريــــــــون

 پــــــــو ڇــــــــو هــــــــاري زال،

ــــــون. ــــــڍكــــــري ــــــون ڍن ــــــي  ڏن

 )124(سج آرسي ۾، ص:  
زندگي پنهنجي زندهه رنگن سان جاري آهي. زندگي لا كو كيئن چوي كو 

كيئن چوي پر هك مزدور، پورهيت جا زندگي بابت خيال شاعر هن گيت اندر بيان 

 كيا آهن:

 غمن خوشين جي رنگ سان رتـل عـجـيـب زنـدگـي

 اڍنگي بعـضـي ڍنـگ سـان مـتـل عـجـيـب زنـدگـي،

 جياپي کي پِٹي كڎهن سڎي حسـيـن حـيـات کـي،

ــدگــي. ــتــل عــجــيــب زن ــرنــگ ســان ت  طــرح طــرح ت

 )39(سج آرسي ۾، ص:  
هاري پورهيت ۽ مزدور اهي سڀ هك ئي ٻيڑي جا سوار آهن. جتي جاگيرداراڻي 

سماج هاري کي پنهنجي تابع كري ورتو، اتي وري صنعتي انقلاب هنرمند جا هٿ 

خريد كري کيس مانائتي ماهر مان ڦيرائي پگهاردار پورهيت ۽ مزدور بڻائي ڇڎيو.  

پوء ان جي هنر وسيلي پاڻ ته پنهنجين ٹجوڙين ۾ مال ڀريندو وڌ کان وڌ منافعو جوڙيندو 

رهيو پر هنرمند غريب کان غريب ٿيندو رهيو آهي. اڄ كيترائي وڏا وڏا هنرمند به 

 سرمائيدار اڳيان بيوس مزدور وانگر كم كندي نظر اچن ٿا.

 پوتڑي سان پگهر کي اگهندي لڳو ڀڻـكـڻ مـزور،

 جــائــي مــزو آ، جــي كــوئــي جــوٹــي ٿــو زنــدگــي،

 صافي کي پياڪ چئنين كنڈن کان جـهـلـي چـيـو،

 واهه جو نشو آ، جي كـوئـي گـهـوٹـي ٿـو زنـدگـي.

۾  عبدالغفار تبسم سركاري نوكري تان رٹائرمينٹ وٺڻ کانپوء آمريكا

تبسم جي آهي.سنڌ ۾ ايندو رهي ٿو اڄ كلهه هو هتي آهي. رهائش اختيار كئي 

تبسم سان ۽ تبسم جو  رهائش سنڌ ۾ هجي يا دنيا جي كنهن به كنڈ ۾ هجي، عوام جي

عبدالغفار تبسم جي فن ۽ فكر جا هي چند پاسا و. عوام سان جي جڑيل آهي ۽ رهند

نروار تحت آهن، جن کي مطالعي ذريعي، ترقي پسند ادب جي نظرئي جي بنيادي نكتن 

كرڻ جي كوشش كئي آهي. اهڑي ريت اهو پڻ ڄاتو ويو ته تبسم کي جهڑي ريت 

هك رومانوي شاعر جي حيثيت ۾ ڄاتو سڃاتو وڃي ٿو ته ساڳي ريت سندس فن ۾ 

واضح طور تي   موجود مزاحمت کانسواء روشن خيالي ۽ جاڳرتا پکيڑڻ وارا عنصر پڻ

ڏسجي ته  .موجود آهن. ان ۾ كو شك ناهي ته هي هك رومانوي مزاحمتي شاعر آهي

سندس ايندڙ كلام سنڌ جي عوام کي كهڑا نوان تصور۽ نيون سوچون ڏئي كهڑا نوان 

 اتساه پيدا كري ٿو. 

